Հավելված N 9
Հաշվետվություն

“Հայաստանի Հանրապետությունում հաշմանդամների սոցիալական պաշտպանության մասին”  ՀՀ օրենքի 42-րդ հոդվածի համաձայն
ՀՀ կառավարության 2013 թ.  սեպտեմբերի  28-ի N  39 արձանագրային որոշմամբ հաստատված  “Հաշմանդամների սոցիալական պաշտպանության 2014  թվականի տարեկան ծրագրի և միջոցառումների ցանկի նախագծերին հավանություն տալու մասին”  արձանագրային որոշման  իրականացման  վերաբերյալ
Ելնելով «Հաշմանդամների սոցիալական պաշտպանության 2006-2015թթ. Ռազմավարության»  դրույթներից, տարվա ընթացքում շարունակվել են աշխատանքները հաշմանդամներին հասարակություն ինտեգրման ուղղությամբ:

         Հաշմանդամների սոցիալական պաշտպանության բնագավառում իրականացվել են միջոցառումներ նպատակաուղղված հանրապետությունում հաշմանդամության սոցիալական մոդելի ներդրման, հաշմանդամների սոցիալական ներառման, հավասար իրավունքների ու հավասար հնարավորությունների ապահովման, հասարակական կյանքի բոլոր բնագավառներում հաշմանդամների համար մատչելի միջավայրի ստեղծման, նրանց բժշկասոցիալական վերականգնման, կրթական ու զբաղվածության ծրագրերի իրականացման, պրոթեզաօրթոպեդիկ և վերականգնողական պարագաներով ապահովման և այլ ծառայությունների տրամադրման ուղղությամբ:  

            2014 թվականի հունվարի 9-ի թիվ 1 արձանագրային որոշմամբ հաստատվել է  «Անձի բազմակողմանի գնահատման` Առողջապահության համաշխարհային կազմակերպության ֆունկցիաների միջազգային դասակարգման սկզբունքների վրա հիմնված հաշման​դամության սահմանման մոդելի ներդրման հայեցակարգին հավանություն տալու մասին» Հայաստանի Հանրապետության կառավարության արձանագրային որոշման նախագիծը:

         Մշակվել  և  ՀՀ կառավարություն է ներկայացվել «Հաշմանդամների սոցիալական պաշտպանության 2015  թվականի տարեկան ծրագրի և միջոցառումների ցանկի նախագծերին հավանություն տալու մասին»  արձանագրային որոշման  նախագիծը:  Այն  հաստատվել է  ՀՀ  կառավարության 2014 թվականի  սեպտեմբերի  25-ի  թիվ  40-Ն արձագրային որոշմամբ:

           Մշակվել են Առողջապահության համաշխարհային կազմակերպության ֆունկցիաների միջազգային դասակարգման սկզբունքների վրա հիմնված հաշման​դամության սահմանման չափորոշիչները, ինչպես նաև դրանց կիրառման ուղեցույցը, որը հաստատվել  է  ՀՀ աշխատանքի և սոցիալական հարցերի նախարարի 2014 թվականի դեկտեմբերի 25-ի 143-Ա/1 հրամանով:

         2014 թվականին մշակվել են  հաշմանդամների հիմնահարցերի կողմից իրականացվող   մի շարք ծրագրերի`  «Պրոթեզաօրթոպեդիկ և վերականգնողական պարագաների տրամադրման», «Ձայնաստեղծ սարքերի  տեղակայման ծառայություն», «Աչքի պրոթեզների տեղակայման», «Անկախ պետությունների համագործակցության երկրների արտադրության լսողական սարքերի բաշխման»,  «Հաշմանդամներին հատուկ տառատեսակներով գրքերի և ամսագրերի տպագրության, տետրերի պատրաստման և «Խոսող գրքերի» ձայնագրության» կանոնակարգերը,  լրամշակվել և  հաստատվել են   «Հաշմանդամների հաշվառման «Փյունիկ» տեղեկատվական համակարգը, «Պրոթեզաօրթոպեդիկ և վերականգնողական պարագաների հաշվառման» տեղեկատվական համակարգի արդիականացման 
աշխատանքների տեխնիկական առաջադրանքը:      
         Պարբերաբար իրականացվում են հաշմանդամների հաշվառման տեղեկատվական համակարգի և պրոթեզաօրթոպեդիկ պարագաների  հաշվառման  համակարգի արդիականացման աշխատանքներ:   2014 թվականին պրոթեզաօրթոպեդիկ և վերականգնողական պարագաների հաշվառման էլեկտրոնային տեղեկատվական համակարգի ներդրումը հնարավորություն է տվել էլեկտրոնային եղանակով վերահսկելի դարձնել պարագաների տրամադրման գործընթացը, մասնավորապես` բացառվել են պարագաների կրկնակի և ժամկետից շուտ տրամադրման  հնարավորությունները, երաշխիքային ժամկետում պետական բյուջեի միջոցների հաշվին վերանորոգումները, հստակեցվել է պարագա ստանալու իրավունք ունեցող յուրաքանչյուր սոցիալական խմբի համար պահանջվող փաստաթղթերի ցանկը և այլն:
         Շարունակվել են աշխատանքները Հաշմանդամություն ունեցող անձանց  հարցերով զբաղվող ազգային հանձնաժողովի կողմից: 

           Բաժնի  աշխատակիցները /մասնավորապես  ազգային հանձնաժողովի աշխատանքները կանոնակարգող/  մարզային հանձնաժողովներին տրամադրել են մեթոդական օգնություն, հաշմանդամություն  ունեցող  անձանց   հավասար հնարավորությունների և իրավունքների ստեղծման  ապահովման  նպատակով տվել   համապատասխան ցուցումներ, կազմակերպել հանձնաժողովի նիստերը: 

            Բաժնի աշխատակիցները, ուսումնասիրությունների և մեթոդական ցուցումներ տալու  նպատակով, այցելել են «Հայաստանի կույրերի միավորում» հասարակական կազմակերպության Երևանի և մարզային ուսումնաարտադրական ձեռնարկություններ, պրոթեզաօրթոպեդիկ ծառայություններ, այդ թվում`  ձայնաստեղծ սարքերի տրամադրման և աչքի պրոթեզավորում իրականացնող կազմակերպություններ, հստակեցրել նշված կազմակերպությունների աշխատակարգերը:

           2014 թ. շարունակվել են հաշմանդամների բժշկական, սոցիալական և մասնագիտական վերականգնմանն ուղղված աշխատանքներ: Իրականացվել  և համակարգվել են Հաշմանդամների սոցիալական պաշտպանության 2014 թվականի տարեկան ծրագրով նախատեսված հաշմանդամների վերականգնման և պրոթեզաօրթոպեդիկ օգնության     տրամադրման աշխատանքները: 

          2014 թվականի ընթացքում  տրամադրվել է 12615 պրոթեզաօրթոպեդիկ և վերականգնողական պարագա, որից` վերին և ստորին վերջույթների պրոթեզներ` 956, միոպրոթեզներ` 17 հատ, օրթեզներ` 384, սեղմիրան` 620, աղեկապ` 195, սուպինատոր` 751, ռեկլինատոր` 3, հենակ` 1151, ձեռնափայտ` 459, օրթոպեդիկ կոշիկ` 1061.5, պրոթեզի կոշիկ` 1831, կրծագեղձի պրոթեզ` 697, գուլպաներ, ձեռնոցներ` 3254, սիլիկոնե գուլպա` 76 հատ,   փոքր տրամաչափի սայլակ 8, քայլակ 223, կատարվել է պարագաների վերանորոգում` 592 հատ, ձայնաստեղծ սարք ստացել է 80  հաշմանդամ,  150 հաշմանդամի  կատարվել է աչքի պրոթեզավորում:

           Տրամադրվել են`  1320 լսողական սարք (որից` 1059 ԱՊՀ երկրների ատադրության, 74-ը` եվրոպական արտադրության և գնումների գործընթացով ձեռքբերված, 187-ը`  եվրոպական արտադրության հավաստագրերի միջոցով ձեռքբերված), լսողական սարքի ներդիրներ` 400 հատ /200 երեխա/, հաշմանդամի սայլակ`  625 հատ:

           2014 թվականին «Բժշկասոցիալական վերականգնման ծառայություններ» և «Հոգեկան առողջության վերականգնման ծառայություններ» պետական նպատակային ծրագրերի շրջանակում «Արթմեդ» բժշկական վերականգնողական կենտրոնում  բժշկասոցիալական  և հոգեկան առողջության վերականգնման ծառայություն է ստացել 1030   հիվանդ:       

       Հաշմանդամների բժշկական վերականգնումն իրականացվել է նաև                  ՀՀ առողջապահության նախարարության առողջապահական կազմակերպություններում: 

        «Զբաղվածության պետական ծառայություն» գործակալության և նրա տարածքային կենտրոնների կողմից շարունակվել են աշխատանքները` հաշմանդամություն ունեցող անձանց մասնագիտական ուսուցման, աշխատանքային ունակությունների վերականգնման և նրանց աշխատանքի տեղավորման ուղղությամբ:

       «Հաշմանդամների մասնագիտական ուսուցում, աշխատանքային ունակությունների վերականգնում»  ծրագրում  ընդգրկվել է 113 հաշմանդամություն ունեցող անձ:

          «Ձեռնարկատիրական գործունեության պետական գրանցման համար գործազուրկներին և հաշմանդամներին պետական աջակցություն» ծրագրով ֆինանսական աջակցություն է ցուցաբերվել  5     հաշմանդամություն ունեցող անձի:

           «Աշխատաշուկայում անմրցունակ անձանց  աշխատանքի  տեղավորման աջակցության  նպատակով աշխատավարձի   մասնակի փոխհատուցում գործատուին»  ծրագրով  ընդգրկվել է  34  հաշմանդամություն ունեցող անձ:

             «Մասնագիտություն ունեցող, սակայն աշխատանքային փորձ չունեցող գործազուրկների և աշխատանք փնտրող չզբաղված հաշմանդամների աշխատանքային պրակտիկայի  կազմակերպումը գործատուի մոտ» ծրագրում ընդգրկվել է 1 հաշմանդամություն ունեցող անձ: 

           «Միանվագ փոխհատուցում գործատուին»  ծրագրում ընդգրկված 48 անձ տեղավորվել է աշխատանքի, որոնցից 29-ի համար կատարվել է աշխատատեղերի հարմարեցում:  

            «Հաշմանդամների մասնագիտական կողմնորոշման և աշխատանքային վերականգնողական կենտրոն» ՊՈԱԿ-ի կողմից իրականացվել են աշխատանքներ հաշմանդամություն ունեցող անձանց աշխատանքային ունակությունների վերականգնման, մասնագիտական կողմնորոշման   և խորհրդատվական ծառայությունների տրամադրման նպատակով:

            Իրականացվում են ծրագրեր և  միջոցառումներ նաև միջազգային կազմակերպությունների հետ:      

             «Հաշմանդամներին մատուցվող ծառայություններ» ծրագրի շրջանակում 2014 թվականից  շարունակվել է իրականացվել տեսողությունը կորցրած  հաշմանդամների համար հատուկ տառատեսակներով գրքերի պատրաստման և «Խոսող գրքերի» ձայնագրության ծրագիրը:  

        Պետական աջակցություն է ցուցաբերվել «Փրկություն» հասարակական կազմակերպության մտավոր խնդիրներ ունեցող հաշմանդամ երիտասարդների սոցիալ-վերականգնողական ցերեկային  խնամքի կենտրոնին:

       Տուն-ինտերնատներում և տնային պայմաններում իրականացվում   է շուրջ 1179 հաշմանդամի խնամք և սոցիալական սպասարկում:


Վարդենիսի նյարդահոգեբուժական տուն-ինտերնատին կից հոգեկան առողջության ցերեկային կենտրոնում խնամքի և սոցիալական սպասարկման ծառայություններ են տրամադրվում շուրջ 50 հաշմանդամի:


Պատվիրակված ծառայությունների շրջանակներում «Առաքելություն Հայաստան» ԲՀԿ-ի կողմից սպասարկվում են շուրջ 1282 հաշմանդամություն ունեցող անձ:

